
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।





মায়ের কল্পনা।



বাছা মোর গিয়েছে খেলিতে, 

খেলনা সকল গুলি ঘরে আছে পড়ে,

ভোরে উঠে গেছে সে তুলিতে 

শরত শেফালি রাশি দিতে মোর করে


বাছা মোর আসিবে ফিরিয়া 

অরুণ কপোল নিয়ে, হাত ভরা ফুল,

কোলে বসে আদর করিয়া,

চুমো দেবে গলা ধরে, খুলে দেবে চুল।


বাছা মোর এলো থেলো চুলে 

কত ফুল দেবে গো পরায়ে, তার পরে

দণ্ড দুয়ে সব ফুল খুলে 

হাসিয়া ছড়ায়ে দেবে সারা ঘর ভরে।

